
Narasimhavatika Varnanam

ನರಸಿಂಹವಾಟಿಕಾವರ್ಣನಂ

ಮಂಗಲಾಯತನ ತೇಽಸ್ತು ಮಂಗಲಾ ಮಂಗಲಾಯ ತನುರಾತ್ತಮಂಗಲಾ .

ಮಂಗಲಾಯತನಸರ್ವಮಂಗಲಾಮಂಗಲಾಯತ ಇನಾಃ ಸುಮಂಗಲಾಃ .. 1..
ಪಾಂಸುಲಂ ವ್ಯಾಪ್ತಲೋಕಂ ಸದ್ವಿಕ್ರಮತ್ರಾತಪಾಂಸುಲಂ .

ಭದ್ರದಂ ಪದಮೇತತ್ತೇ ಮಮ ಭೂಯಾದಭದ್ರದಂ .. 2..

ಅಗ್ರಜನ್ಮಾಸಿ ಭೂತೇಶ ವಿಶ್ವಭೂನ್ಮಾನವೋಽಪ್ಯಹಂ .

ಅಗ್ರಜನ್ಮಾಸ್ಯತೋ ಭೂಯಾದ್ಬ್ರಹ್ಮಸಂಬಂಧ ಆವಯೋಃ .. 3..
ನರಸಿಂಹ ಇಹಾದ್ವೈತನರಸಿಂಹಃ ಪ್ರಭುರ್ಯತಿಃ .
ಕೃಷ್ಣಾಪಂಚನದೀಯೋಗೇ ತೃಷ್ಣಾಹಾರೀ ಕಲೌ ಯುಗೇ .. 4..

ಧನ್ಯಾ ವದಾನ್ಯಾಶ್ರಿತಸಾರತೀರಾ ಮಾನ್ಯಾಽಸ್ತದೈನ್ಯಾಽಮೃತಸಾರನೀರಾ .

ಕೃಷ್ಣಾ ವಿತೃಷ್ಣಾನ್ಹಿ ವಿಧಾಯ ಭಕ್ತಾನ್ಪುಷ್ಣಾತಿ ಕೃಷ್ಣಾಚ್ಯುತಮೂರ್ತಿರೇಷಾ .. 5..

ಮನ್ಯೇಽತ್ರ ಧನ್ಯೇಯಮನಂತಮೂರ್ತಿಃ ಸ್ವಸ್ಪರ್ಶನಾಲೋಕನಕೀರ್ತನಾದ್ಯೈಃ .
ದೀನಾನಿಮಾನ್ಪಾವಯಿತುಂ ಸ್ವಭಕ್ತಾನ್ಕೃಷ್ಣಾಽತ್ರ ಕೃಷ್ಣಾಭಿಧನಿಮ್ನಗಾಽಭತ್ .. 6..

ಯದಾತ್ಮನೋಃ ಪ್ರತ್ಯಯಭೇದಭಿನ್ನಮೇಕಪ್ರಕೃತ್ಯೋಃ ಪ್ರಥಿತಂ ಸ್ವರೂಪಂ .

ಹರಿರ್ಹರೋ ದರ್ಶಯಿತುಂ ಹ್ಯಭಿನ್ನಂ ಗತೌ ದ್ವಿನದ್ಯೈಕ್ಯಮಿಯಂ ತು ಕೃಷ್ಕ್ತೈಂ .. 7..

ಅಷ್ಟಾಂಗಯೋಗಸಿದ್ಧಿಃ ಕಷ್ಟಾ ಮಿಷ್ಟಾಶಿನಾಂ ಕಲೌ ಸ್ಪಷ್ಟಾ .
ತತ್ಸಿದ್ಧಿದಾನಿ ತೀರ್ಥಾನ್ಯಷ್ಟಾತೋಽಸೌ ದಧೌ ಸ್ವಭಕ್ತೇಷ್ಟಾ .. 8..
(ಗದ್ಯಂ)ಭಗವತೀ ಶ್ರೀಕೃಷ್ಣೇಯಮೇವ
ಭಗವಚ್ಚರಣಾವನೇಜನಶೋಭನಜೀವನೋತ್ತಮ-

ಕಲೇವರಾಮರೇಶ್ವರಾಧಿಷ್ಠಿತಪ್ರತೀರಾಮರಪುರಸಂಯೋಗಪರಮರುಚಿರಾಭಿತಃ
ಪ್ರಚುರಸುಂದರ-

ಮಂದಿರಾಲಂಕೃತಾಮಿತಾಮರಭೂರುಹಮಂಡಿತಾಸಾದಿತಮನೋಹರನಿರ್ಜರಾಪರಾಮರನಿಮ್ನಗೇವ
ಬಭೌ .. 9..

ವಾ ಕಿಲ ಸ್ವೀಯಜೀವನಚಿಂತನಕೀರ್ತನದರ್ಶನಸ್ಪರ್ಶನಸೇವನಾದಿನಾ
ಪವಿತ್ರೀಕೃತಬಾಹ್ಯಾಭ್ಯಂತರಾತ್ಮನ ಉಚ್ಚಾವಚಸ್ವಭಕ್ತಾನಜ್ಞಾನತಃ ಸ್ವಲೋಕಂ
ಪ್ರಾಪಯಿತುಮುದ್ಯುಕ್ತಾನ್ಯಾಮ್ಯಾಂದೂತಾನ್ನಿವಾರಯಿತುಂ ತದ್ದಿಶಂ ಜಿಗಮಿಷತೀವ
.. 10..

ಸಹ್ಯಾದ್ರಿಕನ್ಯೇಯಮಸಹ್ಯವೀರ್ಯಾ ಸುಧಾಧಿಕಸ್ವಾದುರಸಾ ಪವಿತ್ರಾ .
ಸ್ನಿಗ್ಧಾತಿಮುಗ್ಧಾ ಮಹಿಷೀ ವೃಷೈಃ ಕೈರ್ಜಾನೇಽಭವತ್ಪ್ರಾಗ್ಲವಣಾಂಬುಧೇರ್ನೋ .. 11..

ತಸ್ಯಸ್ತಟೇ ಶ್ರೀಭಗವಾನ್ನೃಸಿಂಹಸರಸ್ವತೀ ತತ್ರ ಪವಿತ್ರ ದೇಶೇ .

ತಿಷ್ಠತ್ಯಜಸ್ರಂ ಖಲು ತನ್ನಿವಾಸಃ ಸ್ವರ್ವಾಸಿವಾಸಾಧಿಸುಖಂ ತನೋತಿ .. 12..

ನದ್ಯಾಃ ಸಕಾಶಾದ್ವಿಪುಲಾಚಲಾಮಲಾ ರೇಜೇಽತ್ರ ಸೋಪಾನಪರಂಪರಾ ವರಾ .

ರೌದ್ರಪ್ರಯತ್ನೈ ರಚಿತಾಶ್ವಮೇಧಸತ್ಪಂಕ್ತಿರ್ಯಯೈಂದ್ರಂ ಪದಮಾರುರುಕ್ಷುಭಿಃ .. 13..
ಯತ್ರ ಬ್ರಹ್ಮಾನಂದಸಂಜ್ಞಾ ಮಠಾಸ್ತೇ ದಾತುಂ ಬ್ರಹ್ಮಾನಂದಹೀನಾಮರೇಭ್ಯಃ .
ಬ್ರಹ್ಮಾನಂದಂ ಕೇವಲಂ ಸತ್ಕೃಪಾತೋ ಗಚ್ಛಂತೀವೋರ್ಧ್ವಂ ಸತಾಂ ತದ್ಧಿ ಯುಕ್ತಂ
.. 14..

(ಗದ್ಯಂ)ಸರ್ವದಾ ಖಿಲ ಜಾಗರೂಕಾಖಿಲವರದಾಮರನಿಕರಕಲ್ಪತರು-
ವರಜಾಹ್ನವ್ಯನ್ನಪೂರ್ಣಾದ್ಯಲಂಕೃತೇಽಸ್ಮಿನ್ಸುಗಮಾಪಾವೃತಕಾಂತಪಥೇ
ದೈನ್ಯಪಾಪತಾಪಾ ಏವಾಲಬ್ಧಮಾರ್ಗಾ ಅಂತಃ ಪ್ರವೇಷ್ಟುಂ ನೋ ಇತರ
ಇತ್ಯೇತದೇವಾತ್ರ
ವೈಷಮ್ಯಂ ವ್ಯಾಲೋಕಿ .. 15..

ಅತ್ರ ತ್ವಖಿಲಾ ಅಪಿ ಭೂಸುರಾಃ ಅಜ್ಞಾನಧ್ವಾಂತಧ್ವಂಸನಾ ಇನಾ ಇವ,

ಭವತಾಪಹರಾಶ್ಚಂದ್ರಾ ಇವ,ಭೌಮಾ ಅಪಿ ಸರ್ವಮಂಗಲಾ ಇವ,ಬುಧಾ ಅಪಿ
ನಿಸರ್ಗಸೌಮ್ಯಾ ಇವ, ಸುಭಷಿತಭೂಷಿತಾಃ ಸರ್ವಗುರವೋ ಗುರವ ಇವ,

ವಶಕಾವ್ಯಾಃ
ಕವಯಃ ಕವಯ ಇವಾತಿಪೀನಸ್ತನಜಘನ- ಲಲನಾಮಂಡಲಾಕ್ರಮಣಮಂದಾ
ಮಂದಾ
ಇವ ಸ್ಥಿತಾ ಅತ ಏವೈಕೈಕಗ್ರಹಮಂಡಿತಂ ಗ್ರಹಮಂಡಲಂ ಸ್ಫೀತಾಭ್ಯಸೂಯಂ
ಸ್ವಸ್ಥಮಪ್ಯಸ್ವಸ್ಥಮಿವಾಲಕ್ಷ್ಯತೇ .. 16..

ಸಾರ್ಥಕೋ ನಾಕಲೋಕೋಽಯಂ ನಾಕವಾರ್ತಃ ಪರಸ್ಯ ತು .

ನಾಕಸಂಜ್ಞೈವಯತ್ರಾಸ್ತೇ ಸ್ಪರ್ಧಾಸೂಯಾತ್ಯಯಾದಿಕಂ .. 17..

ಯತ್ರ ಸ್ಮರಸ್ಮೇರನರಾಃ ಸುರಾ ಇವ ಪ್ರೀತಾಃ ಸ್ಥಿತಾಃ ಸೇವಿತಕಾಮಿತಾಮೃತಾಃ ..
ಸಂಗೀತಯುಕ್ತೇ ಸುಧಿಯಃಸ್ವಯಾಸ್ತ್ರಿಯಃಸಾಧ್ವ್ಯೋಽಪಿಸಚ್ಛೀಲಜಿತಾಮೃತಾಂಗನಾಃ
..

ಯತ್ರಾಯಮಾತ್ಮಾ ಸುಖಸಚ್ಚಿದಾತ್ಮಾ ಸಂದೃಶ್ಯತೇಽಜ ಶತಸೂರ್ಯತೇಜಾಃ .
ಸತ್ತ್ವಪ್ರಧಾನೇ ಹೃದಿ ಸಾವಧಾನೇ ಬ್ರಹ್ಮೇವ ಭಿಕ್ಷೋಃ ಶ್ರುತಿಭಿಸ್ತಿತಿಕ್ಷೋಃ .. 19..
ದೇವೋಽಮರಃ ಸಹಸ್ರಾಕ್ಷಃ ಪರಿತೋ ನಿರ್ಜರೈರ್ವೃತಃ .
ತ್ರಿಲೋಕಾರ್ಚಿತಪಾದಾಬ್ಜೋ ಮಘವೇವಾಪರೋಽಸ್ತ್ಯಯಂ .. 20..

ಧರ್ಮರಾಜೋ ದಂಡಧರಃ ಸಮವರ್ತೀ ಯಮೇಶ್ವರಃ .
ಸರ್ವದಾ ಜ್ಞಾತದೇವಾತ್ಮಾ ಜಯತ್ಯತ್ರಾಪರೋ ಯಮಃ .. 21..
ಪಶ್ಯನ್ಸತ್ಯಾನೃತೇ ಕರ್ಮಯಂತ್ರಿತಾನಾಂ ನೃಣಾಂ ಸ್ಫುಟಂ .

ನಾರಾಯಣೋಽಯಂ ಜಯತಿ ಪ್ರಚೇತಾ ಇವ ಪಾತ್ರಧೃಕ್ .. 22..

ಮನುಷ್ಯಧರ್ಮಾ ದೇವೋಽಪಿ ಶ್ರೀದಃ ಪುಣ್ಯಜನೇಶ್ವರಃ .
ರಾಜರಾಜೋ ಜಯತ್ಯತ್ರ ನರವಾಹ ಇವಾಪರಃ .. 23..
ಮಾಲಾಕಮಂಡಲುಧರೋ ವಿಭುರ್ವೇದಪರಾಯಣಃ .
ಸದಾನಂದೋ ಗತಚ್ಛಂದೋ ಬ್ರಹ್ಮೇವಾತ್ರ ತಪಸ್ಥಿತಃ .. 24..
ನಾರಾಯಣ ಇವಾಶೇಷಸೇತುಹೇತುರಯಂ ಹರಿಃ .
ವಿಶ್ವರೂಪೋ ಹತಖಲಃ ಸದಾ ಭಕ್ತಮತಾನುಗಃ .. 25..
ಮೃತ್ಯುಂಜಯೋಽಮೃತಮಯಃ ಶಂಕರಸ್ತ್ರಿಪುರಾಂತಕಃ .
ಸರ್ವಜ್ಞೋ ಜಿತಕಾಮೋಽಯಂ ವಶೀ ಶಂಭುರಿವಾಪರಃ .. 26..
ಸೃಷ್ಟ್ವಾತ್ಮೇದಂ ಪ್ರವಿಶ್ಯಾಂತರ್ಮಾಯಯಾ ಕ್ರೀಡತೀಹ ಸಃ .
ಪದಾಭ್ಯಾಮೇವ ಪಾತಿ ಸ್ವಾನ್ಪ್ರಜ್ಞಾನಬ್ರಹ್ಮವಾಚಕಃ .. 27..
ಪಾದಪತ್ವಂ ಸ್ವಾರ್ಥಸಿದ್ಧ್ಯೈ ದ್ರುಮಾಣಾಮಿತರೇ ವಿದುಃ .
ಪಾದಪತ್ವಂ ಸ್ವರ್ಥಸಿದ್ಧ್ಯೈ ಸತ್ಪತೇರ್ನೇತರೇ ವಿದುಃ .. 28..
(ಗದ್ಯಂ) ಸ ಏವ ಪರಮಕಾರುಣಿಕೋ ಭಗವಾನ್ ಜಗದ್ಗುರುಃ ಕೇವಲಯುಕ್ತ್ಯಾ
ಮುಕ್ತ್ಯಾ ಇಹ
ಹಿಪರಸ್ಪರಂವಿವದತಾಮಸತಾಂ ಶಾಸ್ತ್ರಿಣಾಂಮತಾನಿನಿರಾಕುರ್ವನ್ಸ್ವಭಕ್ತಾನಾಂ
ವಿಮಲದೃಷ್ಟ್ಯೈವಸ್ವಪದಪರ್ಯಾಲೋಚನಾನ್ಮುಕ್ತಿರಿತಿ ಶ್ರುತಿತಾತ್ಪರ್ಯಮುಪದೇಷ್ಟುಮಿವ
ಸಚ್ಚಿದಾನಂದಂ ಪದಮಿಹ ಪ್ರಕಟೀಕಾರ .. 29..

ಪರಮಾತ್ಮನ ಇವಾಸ್ಯ ಶ್ರೀಗುರೋಃ,ಪ್ರಬೋಧಮಯ ಇವ
ಶಿಬಿಕೋತ್ಸವಸಮಯೇ,ವಿಶುದ್ಧಜ್ಞಾನದೀಪೈರಿವ ಪ್ರದೀಪೈಃ
ಪ್ರಕಾಶಿತೇ ಸತ್ತ್ವಪ್ರಧಾನಾಂತರ ಇವ ಶಿಬಿಕಾಂತರ ಉಪವಿಷ್ಟಂ
ಸ್ವಪ್ರಕಾಶಾಪರೋಕ್ಷಾತ್ಮಾನಮಿವ ಸರ್ವಾತ್ಮಾನಂ ಷಡ್ವಿಧಲಿಂಗತಾತ್ಪರ್ಯಾ-
ವಧಾರಣರೂಪಶ್ರವಣಮನನನಿದಿಧ್ಯಾಸನಸಮಾಧಿಕ್ರಮಗತಚರಮವೃತ್ತ್ಯೇವ
ಕೇವಲಾಮಲದೃ ಷ್ಟ್ಯಾಪರೋಕ್ಷೀಕುರ್ವಂತ ಇವ ಪಶ್ಯಂತೋ,ಯತಯ ಇವ
ಉಚ್ಚಾವಚಜಂತವೋ ವಿಸ್ಮೃತಬಾಹ್ಯಾಭ್ಯಂತರವ್ಯವಹಾರಾಃ ಸಂತೋ ಬ್ರಾಹ್ಮೀ
ಸ್ಥಿತಿಮಿವ ಪರಮಾನಂದಸ್ಥಿತಿಂ ಪ್ರಾಪ್ನುವಂತ್ಯಹೋ ಮಹದಾಶ್ಚರ್ಯಮಿದಂ .. 30..

ಸಮಾಧೇಸ್ತೇ ಪರಾಕಾಷ್ಠಾಂ ಪ್ರಾಪುಧ್ರ್ಯೇಯೈಕಗೋಚರಾಃ .. 31..
ಪೇಶಲೈಃ ಕಾಪಿಲಾಲಾಪೈಃ ಕಿಂ ಶೇಷಾಶೇಷಭಾಷಿತೈಃ .

ಕಿಂ ಚಾನ್ಯೈರ್ಮನ್ಯ ಏವೈಕಾ ತಾರಿಕಾ ವಾಟಿಕಾ ಹರೇಃ .. 32..
(ಗದ್ಯಂ)ಭಗವತ್ಪದದಿದೃಕ್ಷಯಾ
ಪರಮವಾಟಿಗಮಾನ್ನಿತ್ಯಾನಿತ್ಯವಸ್ತುವಿವೇಕಸ್ತತ್ರ
ಯದೃಚ್ಛಯಾಪ್ತಮಾಧುಕರಾನ್ನಸೇವನಾದಿಹಾಮುತ್ರಾರ್ಥಫಲಭೋಗ-

ವಿರಾಗಸ್ತ್ರಿಷವಣಮಘಹರಣಕಾಷ್ರ್ಣೋಂ
ಣೋನಿಷೇವಣಾಚ್ಛಮಾದಿಸಂಪತ್
ಸಪನ್ನಜನಸೇವಿತಕಾಂತಾನಂತಾಯತನಾಲೋಕನಾ-ನ್ಮುಮುಕ್ಷುತ್ವಂ

